
“Янгиланаётган Ўзбекистонда фан, таълим ва инновaция уйғунлиги” мавзусидаги республика 

6 – сон кўп тармоқли илмий масофавий онлайн конференцияси материаллари 

Тўплами 1-қисм, 1 апрель, Тошкент 2021. 418-б. 

 

 

Ушбу Республика 6-сон кўп тармоқли илмий масофавий онлайн конференция 1-қисми 

2017-2021 йилларда Ўзбекистон Республикасини ривожлантиришнинг бешта устувор йўналишлари 

бўйича Ҳаракатлар стратегиясида кўзда тутилган вазифа – илмий изланиш ютуқларини амалиётга 

жорий этиш йўли билан фан соҳаларини ривожлантириш, шунингдек, Ўзбекистон Республикаси 

Президенти Шавкат Миромонович Мирзиёевнинг 2020 йил 24 январдаги Олий Мажлис аъзоларига 

анъанавий мурожаатномасида мамлакатимизда илм-фанни янада равнақ топтириш, ёшларимизни 

чуқур билим, юксак маънавият ва маданият эгаси этиб тарбиялаш, рақобатбардош иқтисодиётни 

шакллантириш борасида бошлаган ишларимизни жадал давом эттириш ва янги, замонавий босқичга 

кўтариш борасидаги вазифалардан келиб чиқиб Тўпламга Республика Олий ва ўрта махсус ўқув 

юртларида илмий изланишлар олиб бораётган ёш тадқиқотчилар, докторант, педагоглар, мактаб 

ўқитувчилари, магистрант ва талабаларнинг мақола ва тезислари киритилган. 

 

 

 

Масъул муҳаррирлар: 

1. Г. Т. Исанова – Мирзо Улуғбек номидаги Ўзбекистон Миллий университети “Ўзбекистонда 

демократик давлат қуриш назарияси ва амалиёти” кафедраси катта ўқитувчи, фалсафа доктори 

(PhD). 

2. Х.У.Тўхтаев. Ўзбекистон Республикаси Қонунчилик палатаси ҳузуридаги “Ёшлар 

парламенти” аъзоси. 

ТАҲРИРИЯТ АЪЗОЛАРИ 

1.  Рақамли иқтисодиёт. Янгиланаётган Ўзбекистонни IТ платформалари, янги 

технологиялар ва бизнес моделлари орқали ривожлантириш йўллари; (Бабаджабов 

Содиқжон Шавкат ўғли – Ўзбекистон Республикаси Ёшлар ишлари агентлиги Инновaция ва 

рақамли технологияларни ривожлантириш бошқармаси ходими, магистр, академик) 

 
2. Ҳуқуқий тадқиқотлар йўналиши; (Исанова Гулбаҳор Тахировна – Мирзо Улуғбек номидаги 

Ўзбекистон Миллий университети “Ўзбекистонда демократик давлат қуриш назарияси ва 

амалиёти” кафедраси катта ўқитувчи, фалсафа доктори (PhD)) 

 
3. Ўзбекистонда ижтимоий соҳани ривожлантиришда ҳамда аҳолининг турли 

қатламларини ижтимоий қўллаб-қувватлашда замонавий технологияларни амалга 

ошириш йўналишлари; (Г.Ҳ. Тиллаева – ЎзРФА Ёш олимлар кенгаши раис ўринбосари, 

фалсафа фанлари номзоди, доцент) 

 
4. Фалсафа ва ҳаёт соҳасидаги қарашлар; (Сафаров Aлижон Итолмасович – Журналистика ва 

оммавий коммуникaциялар университети доценти.) 

 
5. Тарих саҳифаларидаги изланишлар; (О.С. Хаитова – Навоий давлат кончилик 

институтининг Ижтимоий-гуманитар фанлар кафедраси мудири, тарих фанлари номзоди, 

доцент) 

 

6. Социология ва политологиянинг жамиятимизда тутган ўрни; (Жуманиязова Насиба 

Сапарбаевна - ТошТЙМИ, ижтимоий-гуманитар фанлар кафедраси таянч докторанти, 

фалсафа доктори (PhD)) 

 

7. Иқтисодиётда инновaтцияларнинг тутган ўрни; (Файзийева Ширин Шодмоновна – Қарши 

Муҳандислик иқтисодиёт институти Инновaцион иқтисодиёт кафедраси ўқитувчиси, иқтисод 

фанлари номзоди доцент) 

 
8. Филология фанларини ривожлантириш йўлидаги тадқиқотлар; (Тошева Дилдора 

Aбдумаликовна – БухДУ Ўзбек тилшунослиги кафедраси ўқитувчиси, фалсафа доктори (PhD)) 

 
9. Педагогика ва психология соҳаларидаги инновaциялар; (Тошева Дилдора Aбдумаликовна 

– БухДУ Ўзбек тилшунослиги кафедраси ўқитувчиси, фалсафа доктори (PhD)) 

 

10. Маданият ва санъат соҳаларини ривожланиши; (Aбдуллаев Машариб Саидаматович – 

Хоразм маъмун академияси ижтимоий-гуманитар фанлар бўлим бошлиғи, санъатшунослик 

фанлари доктори) 

11. Архитектура ва дизайн йўналиши ривожланиши; (PhD, Техника фанлари фалсафа доктори, 

Ш.Х. Байматов – Тошкент архитектура-қурилиш институти катта ўқитувчиси) 

 
12. Техника ва технология соҳасидаги инновaциялар; (PhD, техника фанлари бўйича – 

Л.Н.Самиев, Тошкент ирригatsiя ва қишлоқ хўжалигини механизaциялаштириш мухандислари  

институти доценти) 

 
13. Физика-математика фанлари ютуқлари; (С.С. Саитова – Мирзо Улуғбек номидаги 

Ўзбекистон Миллий Унверситети доценти, PhD – аниқ фанлар бўйича) 

 

14. Биомедицина ва амалиёт соҳасидаги илмий изланишлар; (Aллаяров Латиф Камолович – 

ЎзР ФA Генетика илмий текшириш институтининг фалсафа доктори (PhD) ) 

 
15. Кимё фанлари ютуқлари; (Ш.О. Саидова – ЎзР ФА Зоология иститутида кичик илмий 

ходими) 

 

16. Биология ва экология соҳасидаги инновaциялар; (Мирзаева Aдолат Усмонбойевна – ЎзР 

ФA Ёш олимлар кенгаши Табиий сектор бошлиғи, фалсафа доктори (PhD) ) 

 
17. Агропроцессинг ривожланиш йўналишлари; (Шарипова Васила Қусиновна – ЎзР ФA 

Ботаника институти катта илмий ходими, фалсафа доктори, PhD) 

 
18. Ўзбекистонда геология-минерология ҳамда география фани соҳасидаги инновaциялар; 

(Л.Н.Самиев – Тошкент ирригатция ва қишлоқ хўжалигини механизaтциялаштириш 

мухандислари институти доценти, PhD – техника фанлари бўйича) 

 

 
Нашрга тайёрловчи ва техник муҳаррирлар: 

1. О.С. Хаитова – Навоий давлат кончилик институтининг ижтимоий-гуманитар фанлар 

кафедраси мудири, тарих фанлари номзоди, доцент. 

2. М.М. Ваҳобова – Алишер Навоий номидаги ТошДЎТАУ магистранти. 

 

Тўпламга Республика Олий ва ўрта махсус ўқув юртларида илмий изланишлар олиб бораётган 

ёш тадқиқотчилар, докторант, педагоглар, мактаб ўқитувчилари, магистрант ва талабаларнинг мақола 

ва тезислари киритилган. 

 
 

Матнларда фойдаланилган мисол, кўчирма ва маълумотлар аниқлиги учун муаллифлар 

жавобгардирлар!!! 



Янгиланаётган Ўзбекистонда фан, таълим ва инновaция уйғунлиги мавзусидаги 

республика 6 – сон кўп тармоқли илмий-масофавий онлайн конференцияси 1-қисм 

Апрель I 2021 128 Тошкент 

 

 

 
 

 

 

ИЛМИЙ -ТЕХНИК ТАРАҚҚИЁТ ЖАДАЛЛАШГАН ДАВРДА -ШАХСГА 

ЙЎНАЛТИРИЛГАН ЎҚИТИШ ТЕХНОЛОГИЯЛАРНИНГ ЎРНИ 

 

Мусаева Нодира Низомовна 

Бухоро Давлат университети доценти, п.ф.д. 

Телефон:+998(91)310.89.00 

E-mail: musayeva.bmti @mail.ru 

Мусаева Нафиса Азимжоновна 

Бухоро Давлат университети талабаси 

 
Аннотация: Ушбу мақолада шахсга йўналтирилган ўқитиш технологияларнинг 

долзарблиги ва тамойиллари келтирилган. Шахсга йўналтирилган ўқитиш 

технологиягиялардан фойдаланиш ўқув жараёни самарадорлигини оширишга ва ўқув 

мақсадларига эришишга ёрдам берилишини асослаб берилган. 

Калит сўзлар: авторитар технология, шахсга йўналтирилган ўқитиш технология. 

 
 

Ўқитиш жараёнида педагогик технологиялар талаблари асосида ифода 

этилган ўқув мақсадларига эришилади. Илмий-техник тараққиёт 

жадаллашган даврда ўқитиш самарадорлиги, асосан ўқувчининг ўқитиш 

жараёнидаги ўрни, педагогнинг унга бўлган муносабатига боғлиқ бўлади. Бу 

ерда ўқитиш технологиясининг икки турини ажратиб кўрсатиш мумкин: 

авторитар ва шахсга йўналтирилган. 

Авторитар технологияда, педагог ягона субъект сифатида намоён 

бўлади, ўқувчилар эса фақатгина «объект» вазифасини бажаради холос. 

Бунда ўқувчининг ташаббуси ва мустақиллиги йўқолади, ўқитиш мажбурий 

тарзда амалга оширилади. Одатдаги анъанавий ўқитиш авторитар 

технологияга тааллуқлидир. Бунда, аввало Я.А.Коменский томонидан ифода 

этилган, дидактик тамойилларга асосланган ўқитишнинг «синф-дарс» 

тизимида ташкил этилиши назарда тутилади. Ҳанузгача дунёда энг кўп 

тарқалгани ўқитишнинг «синф-дарс» тизими ҳисобланади, у қуйидаги 

хусусиятлари билан ажралиб туради: ёши ва тайёргарлик даражаси тахминан 

бир хил бўлган ўқувчилар синфни (гуруҳни) ташкил этади: синф (гуруҳ, 

оқим) ягона ўқув режа, ягона ўқув дастурлар ва ягона машғулотлар жадвали 

билан шуғулланади; машғулотларнинг асосий бирлиги дарс бўлиб, у битта 

ўқув фаннинг битта мавзусига бағишланади ва ўқитувчи томонидан 

бошқарилади; ўқув китоблари асосан уй ишлари учун қўлланилади. 

Анъанавий ўқитиш асосан билим, кўникма ва малакаларни ўзлашти- 

ришга қаратилган бўлиб, шахснинг ривожланишини кўзда тутмайди. 

Анъанавий ўқитиш қуйидаги хусусиятларга эга: мажбурлаш 

педагогикаси, ўқитишнинг тушунтирув-кўргазмали усули, оммавий ўқитиш. 

Анъанавий ўқитишда авторитарлик қуйидаги шаклда намоён бўлади: ўқувчи 

бу ҳали тўла шаклланмаган шахс, у фақат бажариши зарур, педагог эса – бу 

сардор, ҳакам, ягона ташаббускор шахс. 

Мумтоз анъанавий «синф-дарс» тизими – бу баён этишнинг маърузавий 

усули ва китоб билан мустақил ишлашни ўз ичига олади (дидахография). 

Замонавий анъанавий ўқитиш эса, ўқитишнинг техник воситаларини 

қўллаб, дидахографиядан фойдаланишдан иборат бўлади. 

Шахсга йўналтирилган технологияларда, ўқувчи шахси педагогик 

жараён марказига қўйилади, унинг ривожланишига ва табиий 

имкониятларини рўёбга чиқаришга қулай шарт-шароитлар яратилади. 

Шунинг учун замонавий технологияларда педагогик жараён, ўқитишнинг 

шахсга йўналтирилган технологиялари асосида амалга оширилиши лозим. 

Ҳаёт диалектикаси шундан иборатки, доимо янги авлод, олдинги 

авлоддан кўра ривожланганроқ бўлади. Илмий-техник тараққиётнинг кескин 

юксалиш давригача (ХХ асрнинг биринчи ярмигача) фан, техника ва 

технологиялар ривожи эволютцион, паст суръатларда амалга ошар эди. 

Шунинг учун кетма-кет келувчи авлодларнинг ривожланиш даражаси деярли 

фарқ қилмас эди. Бундай шароитларда Я.А.Коменскийнинг ўқитишнинг 

авторитар технологияси, анъанавий «синф-дарс» тизими дунёга келди. 

Илмий-техник тараққиётнинг кескин юксалиш даврида (ХХ асрнинг 

иккинчи ярми) фан, техника, технологиялар юқори суръатларда ривожла- 

наётган даврда, бир авлод бутун тарихидагидан кўра кўпроқ бўлган бу 

даврда, ўқитишнинг анъанавий тизими (шу жумладан замонавий анъанавий 

ўқитиш) ўз умрини охирига етди. Ҳозирги замон авлодининг ривожланиш 

суръати олдингилардан кўра анча юқори бўлганлиги сабабли, ўқитишнинг 

анъанавий тизими ривожланишга тўсқинлик қила бошлади. Бундай 

шароитларда тараққиёт фақат ҳар бир шахснинг мавжуд имкониятларини 

тўла рўёбга чиқариш асосида амалга оширилиши мумкин. Ахборотнинг 

ҳажми, хилма-хиллиги, эгаллашга мойиллиги ва воситаларининг етарлилиги 

самарали индивидуал ва мустақил ўқитишни ташкил этиш учун зарурий 

шарт-шароитлар яратади. Ўқитишни жадаллаштириш мақсадида, 

педагогнинг ўқувчига бўлган муносабати «сардор»ликдан, унинг «шериги»га 

айланиши зарур. Ўқитишнинг шахсга йўналтирилган технологияларига 

қуйидаги асосий тамойиллар хос бўлади: 

 инсонпарварлик, яъни инсонга ҳар томонлама ҳурмат ва муҳаббат 

кўрсатиш, унга ёрдамлашиш, унинг ижодий қобилиятига ишонч билан 

қараш, зўравонликдан тўла воз кечиш; 

 ҳамкорлик, яъни педагог ва ўқувчилар муносабатидаги демократизм, 

тенглик, шериклик; 

 эркин тарбиялаш, яъни шахсга унинг ҳаёт фаолиятини кенг ёки тор 

доирасида танлаб олиш эркинлиги ва мустақилликни бериш, натижаларни 

ташқи таъсирдан эмас, ички ҳиссиётлардан келтириб чиқариш. Шахсга 

йўналтирилган технологияларнинг коммуникатив асоси – педагогик 

жараёнда ўқувчига инсоний-шахсий ёндашув ҳисобланади. 

Шахсга янгича қараш қуйидагилардан иборат бўлади: педагогик жараёнда 

шахс объект эмас, субъект ҳисобланади; ҳар бир ўқувчи қобилият эгаси, 

кўпчилиги эса истеъдод эгаси ҳисобланади; юқори етик қадриятлар 

(сахийлик, муҳаббат, меҳнатсеварлик, виждон ва бошқалар) шахснинг 

устувор хислатлари ҳисобланади. 

Муносабатларни демократлаштириш қуйидагиларни ўз ичига олади: 

ўқувчи ва педагог ҳуқуқларини тенглаштириш; ўқувчининг эркин танлаб 

олиш ҳуқуқи; хатога йўл қўйиш ҳуқуқи; ўз нуқтаи назарига эга бўлиш 

ҳуқуқи; педагог ва талаба муносабатининг асоси: таъқиқламаслик; бошқариш 

эмас, биргаликда бошқариш; мажбурлаш эмас, ишонтириш; буюриш эмас, 

ташкил этиш; чегаралаш эмас, эркин танлаб олишга имкон бериш. 

Янги муносабатларнинг асосий мазмуни ҳозирги замон шароитида 

самарали натижа бермайдиган ва ғайри инсоний ҳисобланадиган мажбурлаш 

педагогикасидан воз кечишдир. Муаммо бу ёндашувни мутлақлаштиришда 

эмас, балки унинг оқилона мезонларини аниқлашдадир. Умуман олганда 

тарбия жараёнида мажбурлашдан воз кечиш мумкин эмас, аммо жазолаш 

инсонни камситади, эзади, ривожланишини сусайтиради, унда сўзсиз 

итоаткорлик хусусиятларини шакллантиради. 

Эркин ўқитиш қуйидагилар билан белгиланади: ишончга асосланган 

эркин талабчанлик; ўқув материалига қизиқиш уйғотиш, билишга ва фаол 

ижодий фикрлашга рағбатлантириш; ўқувчиларнинг мустақиллиги ва 

ташаббусига таяниш; жамоа орқали билвосита усуллар билан талабларни 

амалга оширишни таъминлаш. 

Янги индивидуал ёндашувнинг моҳияти шундаки, у таълим тизимида 

ўқув фанидан ўқувчига эмас, ўқувчидан ўқув фани томонга ҳаракатланишни 

тақозо этади, ўқувчиларнинг мавжуд имкониятларини инобатга олиб, уларни 

ривожлантириш, такомиллаштириш ва бойитишга қаратилган бўлади. 

Индивидуал ёндашувнинг замонавий янги талқини қуйидагилардан иборат: 

ўртача ўқувчига йўналтиришдан воз кечиш; шахснинг яхши хислатларини 

излаш; шахс ривожланишининг индивидуал дастурларини тузиш. 

Шахсий ёндашишда биринчи навбатда қуйидагилар зарур бўлади: ҳар 

бир ўқувчи қиёфасида ноёб шахсни кўриш, уни ҳурмат қилиш, тушуниш, 

қабул қилиш, унга ишониш. Педагогда барча ўқувчилар истеъдодли деган 

ишонч бўлиши керак; шахсга, ютуқни маъқулловчи, қўллаб-қувватловчи, 

хайрихоҳ вазиятлар яратиш, яъни ўқиш қониқиш ва хурсандчиликни олиб 

келиши керак; бевосита мажбурлашга йўл қўймаслик, қолоқликка ва бошқа 

камчиликларга урғу бермаслик, унинг нафсониятига тегмаслик; педагогик 

жараёнда, ўқувчиларга ўз қобилиятларини рўёбга чиқаришга имконият 

яратиш ва кўмаклашиш; 

Шундай қилиб, шахсга йўналтирилган ўқитиш технологиялар 

инсоннинг ақлий қобилиятларини очишига хизмат қилади. Улардан 

фойдаланиш ўқув жараёни самарадорлигини оширишга ва ўқув 

мақсадларига эришишга ёрдам беради. 

